
Dalam hidup ini, kita sebenarnya tidak tahu apa yang akan
berlaku dimasa akan datang. Apa yang mampu kita buat adalah
teruskan sahaja perjalanan “just go with the flow” dan hadapi
setiap perkara dengan tenang dan sabar. Setiap usahawan
pasti tahu apabila memulakan sebuah perniagaan, akan ada
risiko yang bakal diterima. Sepanjang meneruskan perniagaan,
sudah pasti ada fasa menguntungkan, fasa jatuh dan bangun
dan fasa kegembiraan.

Kisah pemuda ini iaitu Mohd Hairi Tajudin yang berasal dari
Parit, Perak ini mampu memberikan inspirasi kepada kita. Pada
awalnya, pemuda ini menamatkan pengajiannya dalam bidang
kejuruteraan di Universiti Teknologi Mara, Seri Iskandar, Perak.
Selepas sahaja tamat pengajian, dia mendapat tawaran kerja di
Jabatan Kerja Raya (JKR) di Kuala Lumpur.

Ketika kerja di JKR, Hariri juga ada mendapat tawaran berlakon.
Semasa di Universiti, dia duduk sekali dengan ramai budak
fesyen seperti Hazwani Osman, Hatta Dolmat, Rizman Ruzaini
dan lain-lainnya. Dari sana, dia juga selalu membantu rakan-
rakannya menjahit da n apa-apa yang patut. Hariri bermula
dengan bidang fesen apabila rakannya Hazwani ingin membuka
butik namun tidak cukup modal. Lalu dia menjual ladang kambing
yang pernah di tawarkan kepadanya oleh Tan Sri Norian Mai di
Perak. Selepas itu, dia pun menggunakan duit menjual ladang
kambing itu untuk menjadi Share Partner kepada Hazwani,
Namun Hazwani hanya menjual baju sahaja. Apabilaa ada
pelanggan yang datang ke butik, ada yang bertanya berkenaan
pelamin, jadi Ketika itu laj dia menggelarkan dirinya sebagai
wedding planner.

Hariri juga berhenti kerja sebagai JKR kerana perniagaan
Wedding Planner ketika itu meletup-letup. Namun ketentuan
Allah, customer semakin berkurangan dan dia pun mencuba
nasib di KL dengan membantu ibunya berniaga nasi lemak.
Namun dia mengambil keputusan untuk balik semula ke Perak
dan membuka sebuah kedai jahit. Dia hanya menjahit jahitan
yang basic sahaja, walaupun hanya menjahit pakaian biasa-
biasa, dia mampu menyimpan RM8000 dalam setahun sehingga
dapat membeli sebuah rumah kecil di kampung berharga
RM9000.

Ketika pandemik menimpa negara, Hariri
menerima banyak tempahan kain kapan
dan itu juga menjadi punca pendapatan
ketika itu. Kebetulan rumah kampung
yang dia beli pun agak luas, jadi dia juga
ada menanam 360 pokok sambil fokus
menjahit. Kebetulan usahawa Hariri
dipandang oleh YB Cikgu Din dan dia pun
mendapat sumbangan untuk usahawakn
tanamannya iaitu bendi, terung dan labu.

Alhamdulillah, rezeki Allah sangat luas
selagi kita berusaha. Pendapatannya Kii
bergantung dengan tanaman, sebulan
boleh mencapat RM3000. Manakala
tanaman terung untuk satu musim
(empat ke lima bulan( boleh mencecah
RM40000 hasil jualan. Dicampur dengan
pendapatan sampingan iaitu menjahit dan
jual kuih, semuanya lebih daripada cukup.

Melalui kisah ini, untuk bangun dari
kejatuhan, kita sendiri yang perlu bangkit
dan tentukan apa yang kita mahu dalam
mengubah diri dan kehidupan. Dalam
perniagaan juga, untuk majukan diri,
perlu pelbagaikan lagi bisnes dan usaha.
Kerana kita tidak tahu usaha mana yang
Allah akan pandang dan rezekikan kita
atas usaha kita.

